
Скопје, септември 2006 година
Врз основа на член 50, став 1, точка 3 од Законот за локална самоуправа ("Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05), Градоначалникот на Општина Аеродром, донесе
Р Е Ш Е Н И Е
за објавување на Одлуката за комунален ред 

Се објавува Одлуката за комунален ред , донесена на триесет и осмата седница на Советот на Општина Аеродром, одржана на ден 21.08.2006 година.
Број 08-4069/2                                                                         ГРАДОНАЧАЛНИК

23 август 2006 година                                                       Кирил Тодоровски с.р.
Скопје

Врз основа на член 22 од Законот за локална самоуправа (“Службен весник на РМ” бр.05/02), член 15 од Законот за Град Скопје (“Службен весник на РМ” бр.55/04) и член 7 од Законот за комунални дејности (“Службен весник на РМ” бр. 45/97),  на својата триесет и осма седница, одржана на 21.08.2006 година, Советот на Општина Аеродром ја донесе следната
  О Д Л У К А

ЗА КОМУНАЛЕН РЕД

Член 1


Под комунален ред во смисла на оваа одлука се подразбира поблиско уредување на односите и начините за вршење на комунални дејности меѓу корисниците и давателите на услуги и тоа:

· одржување, користење и заштита на јавните површини;

· одржување, изградба и поставување на објекти од комунална  
    инфраструктура

· одржување и користење на јавното зеленило на сервисните и стамбените улици;

· прекопување на јавните површини и јавното зеленило;

· изградба и одржување на јавното осветлување на станбени и сервисни    улици на подрачјето на општината;

· отстранување на нерегистрирани и оштетени моторни и други возила     од јавните  површини и јавното зеленило;

· отстранување на непрописно паркирани возила на јавни површини и во јавното зеленило(
· дезинфекција и дератизација;

· одржување на комунални уреди и опрема;

· изградба и одржување на јавни санитарни јазли

· формирање, одржување и користење на пазари на големо и мало и урбаната опрема во состав на пазарите, под што се подразбира одржување на комуналните објекти, односно просторот и објекти изградени за давање на услуги на трговија и услуги на одржување и користење.

Член 2


Комуналните дејности од член 1 на оваа одлука, може да ги вршат јавни претпријатија основани од Град Скопје или од Општина Аеродром (во натамошниот текст Општината) или други правни и физички лица врз основа на дозвола, (во натамошниот текст овластен субјект) што ја издава Градоначалникот на Општина Аеродром.


Меѓусебните права, обврски и одговорности на Општина Аеродром и овластениот субјект се уредуваат со договор.

Член 3


Развојот на комуналните дејности се врши со планови и програми што ги донесува Советот на Општина Аеродром.
Член 4


Јавни површини во смисла на оваа одлука се:

· јавни сообраќајни површини – коловози, паркинзи, тротоари, пешачки и велосипедски патеки на сервисни и стамбени улици.

Член 5

Јавното зеленило во смисла на оваа одлука се:
· површини на сервисни и стамбени површини под зеленило и површини предвидени за озеленување. 

Член 6

Под објекти од комунална инфраструктура во смисла на оваа одлука се подразбираат објектите утрвдени во Законот за комунални дејности.


Под комунални уреди и опрема, во смисла на оваа одлука се подразбираат фонтани, чешми, канделабри, столбови за јавно осветлување,  клупи, жардињери, садови за смет, корпи за отпадоци, заштитни огради и столбчиња и слично.

Член 7

Се забранува:

· оштетување или загадување на јавните површини и јавното зеленило;

· оштетување и загадување на објектите од комуналната инфраструктура, на уредите и комуналната опрема;

· пишување, цртање и на друг начин оштетување на објектите од комуналната инфраструктура, уредите и опремата;

· неовластено отстранување, преместување и поставување објекти на комуналната инфраструктура, уредите и опрема, како и попречување на нивното поставување;

· мешање малтер на јавни површини и во јавно зеленило и 

· оставање и складирање на градежни материјали, амбалажа и други видови на материјали од било какво потекло;

· минување, запирање, паркирање и оставање на било кој вид на возила освен возила на брза помоши, полиција и противпожарна служба и нивно миење на јавни пешачки површини (пешачки патеки, тротоари, плочници помеѓу зградите и др).

II. ОДРЖУВАЊЕ И КОРИСТЕЊЕ НА ЈАВНОТО ЗЕЛЕНИЛО НА СЕРВИСНИ И СТАМБЕНИ УЛИЦИ

Член 8


Под јавното зеленило во смисла на оваа одлука се подразбираат тревници, цветни и други насади, живи огради, грмушки, дрвја и дрвореди.


Под јавното зеленило на сервисно и стамбени улици во смисла на оваа одлука се подразбираат зеленилото на и покрај горенаведените улици, јавните паркиралишта, детските игралишта и плоштадите.


Одредбите на оваа одлука што се однесуваат на јавното зеленило на сервисни и стамбени улици наведени во став 2 на оваа одлука ќе се применуваат и на јавното зеленило на урбани единици, јавното зеленило дадено на користење на претпријатија и други правни лица, образовните, 
културните, здравствените и другите установи, станбените комплекси и во дворовите на физичките лица свртени кон улиците.

Член 9


Одржувањето на јавното зеленило опфаќа:

· подигање, одгледување и обновување на јавното зеленило;

· заштита на јавното зеленило од оштетување, болести и штетници;

· чистење на озеленетите површини;

· одржување на објекти, уреди, инсталации и урбана опрема што се наоѓа на озеленетите површини и нивна заштита од оштетувања.

· одржување и чистење на патеките околу зелените површини.

Член 10


Одржувањето на јавното зеленило се врши врз основа на годишна програма во која што се планираат површините за озеленување и обновување, видовите на зеленилото, поставувањето и видот на урбаната опрема во јавното зеленило и работи на одржувањето, како и трошоците за извршување на овие работи и изворите на средствата.


Под урбана опрема во јавното зеленило од член 10 алинеа 1 на оваа Одлука се подразбира:

· спортски и детски игралишта(
· клупи(
· чешмички за пиење вода(
· фонтани(
· огради и др.

Програмата од став 1 на оваа одлука ја донесува Советот на Општина Аеродром.
Член 11

На јавното зеленило не е дозволено:

· корнење, сечење и кастрење на дрвја, грмушки и жива ограда;

· било какво оштетување на јавното зеленило (соголување и засекување на стеблата, газење и седење на тревниците, кинење на цвеќе, откорнување на  цветнии тревни бусени и слично);

· деградирање на растителните услови (отстранување на земјата и откривање и оштетување на корењата, затрупување на стеблата, промена на структурата и составот на почвата и слично) ;

· копање и изнесување на земја, копање на канали, вршење на прекопи и слично, без оддобрение од Секторот за Комунални работи, урбанизам и заштита на животната средина на Општина Аеродром;

· собирање на цветови и плодови од дрвјата;

· палење на оган и палење на стеблата;

· фрлање и оставање на отпадоци надвор од местата определени за таа намена;

· истоварање и оставање на стока, амбалажа, шут, градежен и огревен материјал и слично на јавното зеленило;

· истурање на нечиста вода и други течности што ја загадуваат и оштетуваат озеленетата површина;

· чување и напасување на добиток;

· закачување, ковање и потпирање на рекламни паноа, натписи и лепење на плакати по дрвјата;

· поставување, поправка, замена и преместување на објекти, уреди, инсталација, комунална опрема, киосци, рекламни паноа, натписи, знаци, патокази, соопштенија и слично без оддобрение од Секторот за Комунални работи, урбанизам и заштита на животната средина на Општина Аеродром;

· уништување и оштетување на објекти, уреди, инсталација, комунална инфраструктура, рекламни паноа, натписи, знаци, патокази и сл.

· минување, запирање, паркирање и оставање на било кој вид на возила и нивно миење.

Член 12

Корнење, сечење и кастрење на дрвја, грмушки и жива ограда може да се врши заради нивно редовно одржување или обновување, ако се нападнати од штетни инсекти, ако се суви или оштетени од елементарни непогоди, ако пречат на подземни и надземени инсталации, кога пречат на видливост на улиците и на проодноста на тротоарите и патеките и заради изградба на објекти предвидени со деталните урбанистички планови и генералниот урбанистички план.


Работите од став 1 на овој член се вршат само врз основа на одобрение дадено од Секторот за Комунални работи, урбанизам и заштита на животната средина на Општина Аеродром, во кое се утврдуваат условите, начинот и трошоците за извршените работи.


Во случај на откорнување и сечење на дрвја, грмушки и слично просторот мора соодветно да се обнови.
Член 13


При градење на објекти предвидени во деталните урбанистички планови и вршење на прекопи во јавното зеленило, градителот е должен, да го сочува околното постојно јавно зеленило, уреди, инсталации и комунална и урбана опрема и пред да отпочне со работа да ги заштити.


Пред отпочнување на работите, овластените претставници на градителот заедно со овластените претставници од Општината составуваат записник за состојбата на јавното зеленилото и комуналната и урбана опрема.


Пред добивање на одобрение за градба, градителот е должен на сметката на Општина Аеродром да депонира средства како гаранција за покривање на трошоците за враќање на јавното зеленило и комуналната и урбана опрема во првобитна состојба додека истите не бидат извршени од страна на градителот.


Рефундирањето на депонираните средства како гаранција ке се изврши по изготвен записник од страна на овластените претставници од Општината и овластени претставници од страна на градителот во рок од 30 дена.

Работите од став 1 на овој член не можат да се вршат непосредно по уредување на јавното зеленило, освен заради отстранување на дефект на комуналната инфраструктура.

Член 14


На јавното зеленило може привремено да се поставуваат рекламни паноа, подвижни апарати (фрижидери за сладолед, автомати и масички за продажба на пијалоци, цигари и сл.) само по претходно одобрение од Секторот за Комунални работи, урбанизам и заштита на животната средина на Општина Аеродром.


Одобрението од став 1 на овој член особено содржи: назив, односно име и презиме на корисникот на локацијата, означување на локацијата, видот на уредот односно апаратот што се поставува, висината што корисникот треба да ја плати за одржување на површината, согласно утврдениот ценовник и времетраење на одобрението.


Член 15


Висината на средствата од член 13 став 3 и член 14 став 2 на оваа одлука ја утврдува Советот на Општина Аеродром, според постојните стандарди за подигање на зеленило по м2 .

ПРЕКОПУВАЊЕ НА  ЈАВНИ ПОВРШИНИ

Член 16


На јавни површини можат да се вршат прекопи и слични дејствија заради поставување, поправка и замена на подземни и надземни инсталации и други објекти на комунална инфраструктура, уреди и комунална опрема, само по добиена согласнот од Секторот за Комунални работи, урбанизам и заштита на животната средина на Општина Аеродром.


Со согласноста од став 1 на овој член се определува рокот за извршување на работите, мерките за заштита, обврската за геодетско снимање на подземната инсталација, сообраќајно решение и согласност за режимот на сообраќај доколку се врши прекоп на јавна сообраќајна површина, како и рокот и начинот на донесување на јавната површина во првобитна состојба.


Пред добивање на одобрение за градба, градителот е должен на сметката на Општина Аеродром да депонира средства како гаранција за покривање на трошоците за враќање на јавната површина во првобитна состојба, додека истите не бидат извршени од страна на градителот.


Рефундирањето на депонираните средства како гаранција ќе се изврши по изготвен записник од страна на овластените претставници од Општината и овластени претставници од страна на градителот во рок од 30 дена.


Работите од став 1 на овој член не можат да се вршат непосредно по уредување на јавната површина, освен заради отстранување на дефект на комуналната инфраструктура.

Член 17

Со барањето за прекопување на јавна површина инвеститорот е должен да поднесе прописна техничка  документација и доказ за депонирани средства од член 16 став 3 на оваа одлука.

Член 18

На јавни површини прекопи можат да се вршат од 15 март до 15 ноември.


Надлежниот општински орган може да издаде согласност за вршење на прекопи надвор од рокот определен во став 1 од овој член доколку за тоа постојат оправдани услови.
ОДРЖУВАЊЕ НА ЈАВНОТО ОСВЕТЛУВАЊЕ

Член 19

Под одржување на јавното осветлување во смисла на оваа одлука се подразбира одржување на уличното и блоковското осветлување во исправна состојба и тоа одржување на објектите и инсталациите, замена на светлечките тела, чистење и боење на столбовите на јавните површини и во јавното зеленило.

Член 20


Одржувањето на јавното осветлување на јавните површини и во јавното зеленило се врши врз основа на договор со избраниот субјектот во кој што е утврдена динамиката и обемот на одржувањето како и финансиските средства потребни за одржување на јавното осветлување и потрошената електрична енергија.

ОТСТРАНУВАЊЕ НА НЕРЕГИСТРИРАНИ  И 

ОШТЕТЕНИ МОТОРНИ И ДРУГИ ВОЗИЛА ОД ЈАВНИТЕ ПОВРШИНИ И ОД ЈАВНОТО ЗЕЛЕНИЛО

Член 21


Нерегистрираните моторни возила, како и оштетените и хаварисани моторни и други возила се отстрануваат од јавните површини и јавното зеленило на подрачјето на Општина Аеродром.

Член 22


Под оштетено возило односно нерегистрирано во смисла на оваа одлука се смета возила кое поради хаварија, негрижа или дотраеност не може да се движи со силата на сопствениот мотор, и се наоѓа на јавна површина и во јавното зеленило.

Член 23


Под отстранување на возила во смисла на оваа одлука се подразбира нивно подигнување од јавната површина и јавното зеленило, нивно чување на простор определен за тоа и по законски утврдениот рок нивно уништување.

Член 24


Отстранување на возилата од јавните површини и од јавното зеленило го врши овластен субјект, по налог и во присуство на овластениот комунален инспектор или друго лице овластено од страна на Градоначалникот.

Член 25


Отстранување на возилата од член 22 на оваа одлука е должен да го изврши сопственикот, односно корисникот по укажување од страна на комуналниот инспектор или друго лице овластено од страна на Градоначалникот.


Ако возилото од претходниот став сопственикот не го отстрани во рокот определен од комуналниот инспектор или друго лице овластено од страна на Градоначалникот, отстранувањето го врши овластен субјект по налог издаден од Овластениот Комунален инпектор на Општина Аеродром или друго лице овластено од Градоначалникот.


Ако сопственикот, односно носителот на правото на користење на возилото од член 22 на оваа Одлука не е познат или не се пронајде во рок од 30 дена од денот на откривање на возилото, комуналниот инспектор на Општина Аеродром или друго лице овластено од Градоначалникот издава налог за отстранување на возилото.

Член 26


Овластениот субјект го отстранува возилото од член 22 на оваа Одлука на претходно обезбеден простор за оставање на возилата и ги чува до примопредаваање на сопственикот односно на носителот на правото на користење на возилото.


Чувањето на возилото неможе да трае подолго од 30 дена од оставање на обезбедениот простор.


По истекот на рокот од претходниот став овластениот субјект го отуѓува возилото согласно важечките правни прописи.

Член 27


При примопредавањето на отстранетото возило, сопственикот односно носителот на правото на користење на возилото, е должен да приложи доказ за сопственост на возилото и својот идентитет.


Примопредавањето на возилото се врши во просторот определен во член 26 став 1 на оваа одлука, по предходно извршена уплата за висината на трошоците за подигање,транспортирање и чување на сметка на овластениот субјект, утврдени со Правилник кој го донесува Советот на општината Аеродром. 

Член 28

Трошоците за возилото што го отстранува и го чува овластениот субјект, се утврдуваат сомеѓусебен договор во согласност со закон.

ОТСТРАНУВАЊЕ НА НЕПРОПИСНО ПАРКИРАНИ ВОЗИЛА ОД  ЈАВНИТЕ ПОВРШИНИ И ОД ЈАВНОТО ЗЕЛЕНИЛО 

Член 29


Непрописно паркираните возила, се отстрануваат од јавното зеленило на подрачјето на Општина Аеродром.

Член 30 


Под непрописно паркирано возило се смета возилото паркирано на место надвор од површината наменета за таа цел  односно во јавното зеленило.

Член 31 


Под отстранување на возила во смисла на оваа одлука се подразбира нивно подигнување од јавното зеленило, нивно чување на простор определен за таа намена до нивно подигање од страна на сопственикот, односно корисникот на возилото и тоа во законски утврдениот рок до нивно отуѓување.

Член 32


Отстранување на возилата од јавните површини (пешачки патеки, тротоари, плочници помеѓу зградите и др) и од јавното зеленило го врши овластен субјект, по налог и во присуство на овластениот комунален инспектор на Општина Аеродром или друго лице овластено од страна на Градоначалникот.

Член 33


Отстранување на возилата од член 30 на оваа одлука е должен да го изврши сопственикот, односно носителот на правото на користење на возилото по укажување од страна на овластениот комунален инспектор на Општина Аеродром или друго лице овластено од страна на Градоначалникот.


Ако возилото од претходниот став сопственикот не го отстрани во рокот определен од овластениот комунален инспектор или друго лице овластено од страна на Градоначалникот, отстранувањето го врши овластен субјект по налог издаден од овластениот комунален инпектор на Општина Аеродром или друго лице овластено од Градоначалникот.

Член 34


Овластениот субјект го отстранува возилото од член 30 на оваа Одлука на претходно обезбеден простор за оставање на возилата и ги чува до примопредаваање на сопственикот односно на носителот на правото на користење на возилото.

Член 35


При примопредавањето на отстранетото возило, сопственикот односно носителот на правото на користење на возилото, е должен да приложи доказ за сопственост на возилото и својот идентитет.


Примопредавањето на возилото се врши во просторот определен во член 30 став 1 на оваа одлука, по предходно извршена уплата за висината на трошоците за подигање,транспортирање и чување на сметката на овластениот субјект, утврдени со Правилник кој го донесува Советот на општината Аеродром.

Член 36


Трошоците за возилото што го отстранува и го чува овластениот субјект, се утврдуваат со меѓусебен договор во согласност со закон.

ОДРЖУВАЊЕ НА КОМУНАЛНИТЕ УРЕДИ И ОПРЕМА

Член 37


Јавните чешми и фонтани изградени на јавните површини и во јавното зеленило на територија на Општина Аеродром ги одржува Општина Аеродром.


Јавните чешми и фонтани имаат свој водомер, одводен приклучок и уреден пристап.

Член 38


Одржувањето на комуналните уреди и опрема  го врши овластен субјект кој е должен да води евиденција за комуналните објекти, уреди и опрема и за настанатите промени.

ДЕЗИНФЕКЦИЈА И ДЕРАТИЗАЦИЈА

Член 39


Со дезинфекција се уништуваат штетни бактерии во комуналните објекти.


Со дератизација се уништуваат глувци и стаорци.

Член 40


Дезинфекција се спроведува систематски, во согласност со утврдени норми.


Дератизација се спроведува два пати годишно, во периодот февруари –април и септември – ноември, а по потреба и повеќе пати во тековната година. 

Член 41

Целта на дезинфекцијата и дератизацијата е зачувување на здравјето на  граѓаните, отстранување на изворите на заразни заболувања и намалување на можноста за пренесување на зарази.

Член 42


Дезинфекцијата и дератизацијата ги врши овластен субјект, врз основа на договор во кој поблиску се утврдува постапката и начинот на нивното вршење, периодот на вршење на овие активности, потребните средства како и други меѓусебни права и обврски на Општина Аеродром и овластениот субјект.

Член 43


Надлежниот општински орган за комунални работи е должен навремено, преку средствата за јавно информирање да ја извести јавноста за времето и начинот на спроведување на дезинфекцијата и дератизацијата и мерките за заштита што треба да ги преземат граѓаните.

ОДРЖУВАЊЕ НА ЈАВНИТЕ САНИТАРНИ ЈАЗЛИ

Член 44

Под одржување на јавни санитарни јазли во смисла на оваа одлука се подразбира поставување, користење и одржување на објекти, инсталациите, санитарните уреди и опрема и во санитарните јазли.
Член 45


Одржувањето на јавните санитарни јазли го врши овластен субјект врз основа на договор во кој поблиску се утврдуваат начинот и обемот на одржувањето, потребните финансиски средства и други меѓусебни права и обврски помеѓу Општина Аеродром и овластениот субјект.
ОДРЖУВАЊЕ НА ЈАВНИ ПЕШАЧКИ ПАТЕКИ И 

ПЛОЧНИЦИ ПРЕД СТАНБЕНИ И ДЕЛОВНИ ОБЈЕКТИ

Член 46

Куќните совети на колективните станбени згради, сопствениците на индивидуалните станбени објекти и сопствениците на деловните простории се обврзуваат да вршат редовно чистење на снежните врнежи од јавните пешачки патеки и плочниците пред колективните станбени згради, пред индивидуалните станбени објекти и пред деловните простории.

ДОМАШНИ МИЛЕНИЦИ

Член 47


Не е дозволено чување на крупна и ситна стока, живина и пчели во урбана средина.

НАДЗОР

Член 48

Надзор над примената на оваа одлука врши Овластен Комунален инспектор на Општина Аеродром.


Општинските комунални инспектори и други овластени лица од страна на Градоначалникот вршат инспекциски надзор над јавните претпријатија и над правните и физичките лица кои добиле дозвола за вршење на дејност.


Во вршењете на инспекцискиот надзор, Овластениот Комунален инспектор ги следи и ги утврдува состојбите и презема мерки, при што изготвува записник и го доставува до правното и физичкото лице на кое се однесува инспекцијата.


По извршената инспекција овластениот комунален инспектор на Општина Аеродром донесува решение врз основа на изготвениот записник.


Овластениот комунален инспектор на Општина Аеродром има право и долножност да:

· ја следи и применува оваа одлука и прописите и актите донесени врз основа на оваа одлука;

· ги опоменува правните и физичките лица за однесување кое не е во согласност со оваа одлука и да бара од нив преземање на соодветни дејствија;

· нареди извршувње на работите ако тие не се извршуваат, или се извршуваат неправилно или непотполно се извршуваат;

· забрани вршење на работи без одобрение на Секторот за Комунални работи, урбанизам и заштита на животната средина на Општина Аеродром, односно вршење на работи спротивно на тоа одобрение;

· нареди отстранување, на објекти, уреди и опрема поставени спротивно на урбанистичко техничката документација;

· покрене постапка пред надлежен суд;

· презема и други дејствија за кои што е овластен.

КАЗНЕНИ ОДРЕДБИ

Член 48


За непочитување на оваа одлука и за постапување спротивно на укажувањата на комуналниот инспектор ќе се применуваат казнените одредби од Законот за комунални дејности.

ПРЕОДНИ И ЗАВРШНИ ОДРЕДБИ

Член 49


Оваа одлука стапува во сила со денот на донесување, а ќе се објави во “Службен гласник на Општина Аеродром”.

Број 07-4069/1                                                                 Претстедател на Совет

23 август 2006 година                                                      на Општина Аеродром

Скопје                                                            проф.д-р Југослав Зиберовски с.р.
Врз основа на член 50, став 1, точка 3 од Законот за локална самоуправа ("Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05), Градоначалникот на Општина Аеродром, донесе
Р Е Ш Е Н И Е
за објавување на Одлуката за плаќање на надоместок за делумно уредување на градежното земјиште 

Се објавува Одлуката за плаќање на надоместок за делумно уредување на градежното земјиште, донесена на триесет и деветата седница на Советот на Општина Аеродром, одржана на ден 31.08.2006 година.
Број 08-4070/3                                                                         ГРАДОНАЧАЛНИК

2 септември 2006 година                                                 Кирил Тодоровски с.р.
Скопје
Врз основа на член 42, 43, 46 од Законот за градежното земјиште (“Службен весник на РМ” бр.53/01) и член 22 од Законот за локална самоуправа (“Службен весник на РМ” бр.05/02) како и Ф програмата за уредување на градежното земјиште на Општина Аеродром за 2006 година, Советот на Општина Аеродром на својата триесет и девета седница, одржана на 31.08.2006 година,  ја донесе следната

О Д Л У К А

за плаќање на надоместок за делумно уредување

на градежното земјиште

Член 1


Со оваа Одлука се утврдува висината на надоместокот за делумно уредување на градежното земјиште како и начинот на неговото плаќање.

Член 2

Оваа одлука се однесува на градежното неизградено земјиште на територијата на Општина Аеродром кое што не е опфатено со урбанистичките планови.

ВИСИНА НА НАДОМЕСТОКОТ

Член 3

Надоместок
         За  делумно уредување на градежно земјиште се плаќа надоместок за делумно уредување на градежното земјиште (во натамошниот текст: надоместок).
         Висината на надоместокот се регулира со договор за делумно уредување на градежно земјиште што корисникот  го склучува со општината Аеродром.

         Договорите од предходниот став се се склучуваат во писмена форма.

         Висината на надоместокот се утврдува врз основицата со состојба од 01.08.2006 год. изразена во денари / м2 и изнесува 21.431,00 ден.

  Надоместокот се плаќа од 6 (шест) до 12 (дванаесет) месечни рати, доколку износот е над 100.000,00 денари. Првата рата во висина од 30% до 50% од износот на надоместокот се плаќа веднаш во готово, а остатокот од 5(пет) до 11 (единаесет) еднакви месечни рати, за кои корисникот  - инвеститорот е должен кај надлежниот орган за финансии да достави банкарска гаранција, односно граѓански гарантирани чекови, хипотека, залог.
Висината на надоместокот се пресметува во едниствен износ за Општина Аеродром и истиот е прикажан во точка 1 од оваа глава и тоа:

1. Трошоци за заедничка комунална потрошувачка
Висината на трошоците за изградба на инфраструјктурни објекти за заедничка комунална потрошувачка се утврдува како процентуален дел од основицата и дадена е во следниот табеларен преглед. 
	КОМПЛЕКС
	Основни комуналии 

+

пречистителна станица  (1%)
	Погодност - бонитет на локалитетот (комплекс)

	
	
	Станбен простор
	деловен или друг простор

	1
	2
	3
	4

	1.
	ДЕЛ - 5
	14%
	0,5%
	1%


Член 4


Инвеститорот е должен при поднесувањето на барањето за Одобрението за градење да изврши уплата на надоместокот во висина утврден во член 3 од оваа Одлука.

Уплатата на надоместокот се врши на:

· трезорска сметка на Општината  100000000063095

· Народна Банка на Република Македонија 

· Уплатна сметка 840-175-06511

· Приходна шифра и програма 717137  00            
Член 5


Паричните средства собрани по основ на надоместок за делумно уредување на градежното земјиште ќе се користат за делумно уредување на градежното земјиште.

Член 6

Во случај кога делумно уреденото градежно земјиште ќе се доуредува, надоместокот го плаќаат корисниците на објектите  на инфраструктурата и субјектите кои стопанисуваат со нив.

Член 7


По целосното уредување на градежното земјиште Општината донесува решение со кое се утврдува висината на разликата од член 6 на оваа Одлука, и истото го доставува до лицата кои платиле надоместок за делумно уредување на градежното земјиште


Лицата од став 1 на овој член должни се во рок од 15 дена да ја платат утврдената разлика.

Член 8


Оваа Одлука стапува на сила со денот на донесување а ќе се објави во “Службен гласник на Општина Аеродром”.

Број 07-4070/2                                                               Претседател на Советот
2 септември 2006 година                                                на Општина Аеродром

Скопје                                                            проф.д-р Југослав Зиберовски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е
за објавување на Одлуката за прифаќање на идејно решение за грб и знаме на Општина Аеродром

Се објавува Одлуката за прифаќање на идејно решение за грб и знаме на Општина Аеродром, донесена на триесет и деветата седница на Советот на Општина Аеродром, одржана на ден 31.08.2006 година.
Број 08-4070/5                                                                         ГРАДОНАЧАЛНИК

2 септември 2006 година                                                 Кирил Тодоровски с.р.
Скопје

Врз основа на член 10 од Законот за локална самоуправа ("Службен весник на РМ" бр.05/02) и членовите 7 и 24 од Статутот на Општина Аеродром ("Службен гласник на Град Скопје" бр.7/05), како и врз основа на Одлуката за распишување на конкурс за изработка на идејни решенија за грб и знаме и утврдување на награди за идејни решенија кои ќе се прифатата, број 07-1767/19, Одлуклата за начинот и постапката за утврдување на грб и знаме на Општина Аеродром, број 07-1767/21 ("Службен весник на Општина Аеродром" број 04/06) и Одлуката за измена на Одлуката за распишување на Конкурс за изработка на идејни решенија за грб и знаме на Општина Аеродром и утврдување на награди за идејните решенија кои ќе се прифатат број 07-2259/13 од 29.05.2006 година ("Службен гласник на Општина Аеродром" број 06/06), Советот на Општина Аеродром на триесет и деветата седница одржана на 31.08.2006 година, донесе
О Д Л У К А
за прифаќање на идејно решение за грб и знаме на Општина Аеродром
член 1

Идејното решение под шифра "Гладијатор 13" на авторот Љупчо Ѓуровски се прифаќа како идејно решение за грб и знаме на Општина Аеродром.

член 2

Прифатеното идејно решение за грб е во боите на државното знаме и ја одразува припадноста на Општина Аеродром. На грбот се наоѓа заоблен триаголен штит со стилизиран иницијал "А" во центарот на штитот над кој делумно преклопува златно жолтиот сончев диск придружен со мноштво зраци.  


На прифатеното идејно решение за знаме на Општина Аеродром е аплициран усвоениот грб во центарот на знамето, врз златножолто ромбоидно поле оивичено со два црвени триаголници горе лево и доле десно. 

член 3 

Се овластува Градоначалникот да ги преземе сите активности за заработка на прифатеното идејно решение за грб и знаме на Општина Аеродром. 

член 4 
Оваа одлука стапува во сила со денот на објавувањето во "Службен гласник на Општина Аеродром". 
Број 07-4070/4                                                               Претседател на Советот

2 септември 2006 година                                                 на Општина Аеродром

Скопје                                                            проф.д-р Југослав Зиберовски с.р.
Врз основа на член 50, став 1, точка 3 од Законот за локална самоуправа ("Службен весник на РМ” број 05/02) и член 52 став 1 од Статутот на Општина Аеродром (“Службен гласник на Град Скопје” број 07/05), Градоначалникот на Општина Аеродром, донесе
Р Е Ш Е Н И Е
за објавување на Одлуката за измена и дополнување на Одлуката за користење на јавните пешачки површини на подрачјето на Општина Аеродром

Се објавува Одлуката за измена и дополнување на Одлуката за користење на јавните пешачки површини на подрачјето на Општина Аеродром, донесена на четириесетатта седница на Советот на Општина Аеродром, одржана на ден 07.09.2006 година.
Број 08-4313/3                                                                        ГРАДОНАЧАЛНИК

12 септември 2006 година                                               Кирил Тодоровски с.р.
Скопје
Врз основа на член 36 од Законот за локална самоуправа (“Службен весник на РМ” бр.05/02) и член 15 од Законот за Град Скопје (“Службен весник на РМ” бр. 55/04), Советот на Општина Аеродром на четириесетатта седница одржана на ден 07.09.2006 година, донесе
О Д Л У К А 

за измена и дополнување на Одлуката за користење на јавните пешачки површини на подрачјето на Општина Аеродром
член 1 


Со оваа одлука се менува и дополнува Одлуката за користење на јавните пешачки површини на подрачјето на Општина Аеродром, број 07-2708/2 од 26.06.2006 година, донесена на триесет и втората седница на Советот на Општина Аеродром, објавена во "Службен гласник на Општина Аеродром", број 08/06.

Член 2

Во Одлуката за користење на јавните пешачки површини на подрачјето на Општина Аеродром во членот 17 став 2 се бришат зборовите "доставува предлог до Градоначалникот за одземање на истото", а на нивно место се додаваат зборовите "составува записник и издава решение за отстранување на урбаната опрема или привремениот објект со определување на соодветен рок за постапување", а после став 2 се додава став 3 кој гласи:


"Ако корисникот не постапи според доставеното решение, отстранувањето на урбаната опрема или привремениот објект ќе се изврши присилно, а трошоците за извршувањето и за евентуалното складирање на опремата паѓаат на товер на нејзиниот корисник".

Член 3

Во членот 18 став 1 се брише, а став 2 се менува и станува став 1 и гласи: 


 "Против решението од членовите 16 и 17 на оваа одлука, корисникот има право на жалба до второстепена комисија формирана од Градоначалникот на Општина Аеродром", а во ставот 3 се бришат зборовите "е итна" и се додаваат зборовите "не го одлага извршувањето".

Член 4

Оваа одлука влегува во сила од денот на објавување во “Службен гласник на Општина Аеродром”.

Број 07-4313/2                                                               Претседател на Советот

12 септември 2006 година                                               на Општина Аеродром

Скопје                                                            проф.д-р Југослав Зиберовски с.р.
Врз основа на член 50, став 1, точка 3 од Законот за локална самоуправа ("Службен весник на РМ" број 05/02) и член 52 став 1 од Статутот на Општина Аеродром ("Службен гласник на Град Скопје" број 07/05), Градоначалникот на Општина Аеродром, донесе
Р Е Ш Е Н И Е
за објавување на Заклучокот за проследување на заклучокот за утврдување на надлежност за уништување на стоногалки 

Се објавува Заклучокот за проследување на заклучокот за утврдување на надлежност за уништување на стоногалки, донесен на четириесетатта седница на Советот на Општина Аеродром, одржана на ден 07.09.2006 година.
Број 08-4313/5                                                                         ГРАДОНАЧАЛНИК

12 септември 2006 година                                               Кирил Тодоровски с.р.
Скопје
Врз основа на член 24 став 1 точка 8 од Статутот на Општина Аеродром (“Службен гласник на Град Скопје” број 07/05), член 10 став 1 точка 4 алинеја 21, член 15 став 1 точка 4  алинеја 10 од Законот за Град Скопје (“Службен весник на РМ” бр. 05/02) и член 14 од Законот за локална самоуправа (“Службен весник на РМ” број 05/02), Советот на Општина Аеродром на четириесетата седница одржана на ден 07.09.2006 година, го донесе следниот 

З А К Л У Ч О К
за проследување на заклучокот за утврдување на надлежност за уништување на стоногалки
1. Се проследува Заклучокот за утврдување на надлежност за уништување на стоногалки, број 07-1767/12, донесен од страна на Советот на Општина Аеродром на дваесет и осмата седница одржана на ден 27.04.2006 година, до единиците на локална самоуправа на подрачјето на Град Скопје, со цел заземање на заеднички став по однос на надлежноста на градод Скопје за вршење на дезинсекција.

2. Овој заклучок ќе се објави во “Службен гласник на Општина Аеродром”.
Број 07-4313/4                                                               Претседател на Советот

12 септември 2006 година                                               на Општина Аеродром

Скопје                                                                   проф.д-р Југослав Зиберовски
С О Д Р Ж И Н А

